
 
 
 
 
 
 

Kavamatkunnin Tuhaqtitaujukhaq 
 

Qiniqhiajut Ilaujumajunik Nunavunmi Aanniaqtulirijit 
Atiliurnikkut Katimajiit ukuallu Nunavunmi Irnihuktulirijiit 
Atiliurnikkut Katimajiit 
 
Aullaqtirvia Ublua:  Tattiarnaqhilirvia 6, 2020 
Nutqarvikhaa Ublua: Tattiarnaqhilirvia 31, 2020 
Iqaluit, Nunavut                  75 sec  
 
Havagviat Aanniaqtailinirmut qiniqhiajut ilaujumajunik inungnik kivgaujumajunik uvani 
Nunavunmi Aanniaqtulirijit Atiliurnikkut Katimajiit uvanillu Nunavunmi Irnihuktulirijiit 
Atiliurnikkut Katimajiit.  

Tamna Nunavunmi Aanniaqtulirijit Atiliurnikkut Katimajiit pitqujaujut taffumuna 
Aanniaqtulirijit Ajuiqhattiaqhimajut Maligaq ihivriuqhilutik ihumaliurlutiklu uuktuutainnik 
laisikhamingnik imaalu atiliurnikkut aanniaqtuliqijit ajuiqhattiaqhimajut atani uumani 
Aanniaqtulirijit Ajuiqhattiaqhimajut Maligaq. Ukuat katimajiit qiniqhiajut atauhirmik 
ilaujukhamik inungmik havaktiujumik Nunavut Kavamatkunni (GN) imaalu atauirmik 
ilaujukhamik havaktiungittumik GN-kuni. 

Uuktuqtut qaujimattiaqtukhat maligaliqinikkut ajuqhautaujunik imaalu hanaikhimalutik 
katimaqataujamingni 1-1.5 ikaarniingni naattaraikpangnik malruuk havainiik 
ihivriuqhilutik uuktuutainnik hivajautikkut katimalutik. Havakpakhimagumik 
aanniaqtuliqinirmik pidjutiqaqtunik ikajutauniaqtut. Tamangnik havaakhak kigliqaqtuuk 
imaatut malrungni ukiungni. 

Tamna Nunavunmi Irnihuktulirijiit Atiliurnikkut Katimajiit pitqujaujut taffumuna 
Irnihuktulirijit Ajuiqhattiaqhimajut Maligaq ihivriuqhilutik ihumaliurlutiklu uuktuutainnik 
laisikhamingnik imaalu nutannguqtirinirmik irnihuktulirijit havaktikhangit titiraqhimajut 
ataani Irnihuktulirijit Ajuiqhattiaqhimajut Maligaq. Ukuat katimajiit qiniqhiajut malrungnik 
uukturumajunik ilaungittut naunaitkutiqaqtut irnihuktulirijit imaalu havaktiungittut GN-
kuni. 

Tuhaqtidjutikkut 

Uuktuqtut ajuittukhat uvani havaakhanginnik irnihuktuliqinirmik imaalu maligaliqinikkut 
havauhiinnik imaalu hanaikhimalutik katimaqataujamingni 2-4 ikaarniingni tatqiqhiunmi 
hivajautikkut katimalutik. Qaujimagumik pitquhikkut Inuit irnihuktuliqijit 
atuqpakhimajainnik ikajuutauniaqtuq. Havaaniktitaujut ikajurniaqtut piliurnirmik 
irnihuktuliqijit aullaranginaqtumik ajuiqhattiarumajanik pivalliadjutikhanut ilaujullu 
ilaurutikhanik pitquhikkut irnihuktuliqijit qaujimajatuqanginnik atuqtaujukhanik. 

Uukturumajut nalliangnut havaakhangnut tujuqtukhat havaakhaqhiurutimingnik, 
titiqqamik uukturumadjunmingnik, imaalu naunaiqhivikhanik atiinnik tikitinagu 
Tattiarnaqhilirvia 31, 2020 taffumunga Barbara Harvey, Atiliurnikkut, Havagviat 
Aanniaqtailinikkut, uvani bharvey@gov.nu, kajumiktukkut nampaanut 867-982-7640. 

Aadjuliuqhimajut ukuat Aanniaqtulirijit Ajuiqhattiaqhimajut Maligaq ukuallu Irnihuktulirijit 
Ajuiqhattiaqhimajut Maligaq tunijaullajut tukhiqtaukpata imaalu halijut uvani 
https://www.nunavutlegislation.ca/en/consolidated-law/current?title=M.  

